
ՈՐՈՇՈՒՄ 
 

ԵՐԵՎԱՆ ՔԱՂԱՔԻ ԱՎԱԳԱՆՈՒ 2020 ԹՎԱԿԱՆԻ ԴԵԿՏԵՄԲԵՐԻ 23-Ի  
N 315-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒՄԱՍԻՆ 

 
Ղեկավարվելով  Հողային օրենսգրքի 68-րդ հոդվածի 5-րդ մասով և «Երևան քաղաքում 

տեղական ինքնակառավարման մասին» օրենքի 12-րդ հոդվածի 1-ին մասի 18-րդ կետի 
պահանջներով, հիմք ընդունելով «Նորմատիվ իրավական ակտերի մասին» օրենքի 34-րդ 
հոդվածը. 

    Երևան քաղաքի ավագանին  որոշում  է. 
       Երևան քաղաքի ավագանու 2020 թվականի դեկտեմբերի 23-ի «Երևան քաղաքի 
սեփականություն հանդիսացող գույքը օգտագործման տրամադրելու և օտարման 2021 
թվականի ծրագրի վերաբերյալ» N315-Ն որոշմամբ հաստատված հավելվածի 25-րդ, 32-րդ և             
33-րդ կետի 3-րդ ենթակետից հանել «(կամ)» բառը, իսկ 26-րդ կետի 1-ին ենթակետում նշված                    
«5 տոկոսի չափով» բառերը փոխարինել «50 տոկոսի չափով» բառերով: 

        

ԵՐԵՎԱՆԻ  ՔԱՂԱՔԱՊԵՏ                                                                      Հ. ՄԱՐՈՒԹՅԱՆ 

«ԵՐԵՎԱՆ  ՔԱՂԱՔԻ  ԱՎԱԳԱՆՈՒ  2020 ԹՎԱԿԱՆԻ  ԴԵԿՏԵՄԲԵՐԻ  23-Ի  Հ.315-Ն ՈՐՈՇՄԱՆ ՄԵՋ 
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ 

ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 
 
Նախագծով նախատեսված Երևան քաղաքի ավագանու 2020 թվականի դեկտեմբերի 23-ի «Երևան 

քաղաքի սեփականություն հանդիսացող գույքը օգտագործման տրամադրելու և օտարման 2021 
թվականի ծրագրի վերաբերյալ» N315-Ն որոշմամբ հաստատված հավելվածի 25-րդ, 32-րդ և 33-րդ կետի 
3-րդ ենթակետում կատարվող փոփոխությունները նպատակ են հետապնդում Երևան քաղաքի 
ավագանու վերոհիշյալ որոշմամբ կարգավորվող գործընթացը համապատասխանեցնել Հողային 
օրենսգրքով սահմանված դրույթներին: 

Երևան քաղաքի ավագանու 2020 թվականի դեկտեմբերի 23-ի «Երևան քաղաքի սեփականություն 
հանդիսացող գույքը օգտագործման տրամադրելու և օտարման 2021 թվականի ծրագրի վերաբերյալ»           
N 315-Ն որոշմամբ հաստատված հավելվածի 25-րդ, 32-րդ և 33-րդ կետի 3-րդ ենթակետի համաձայն՝ 
Երևանի քաղաքապետի որոշմամբ ստեղծված հանձնաժողովը գույքի օտարման մասին որոշումն ուժի 
մեջ մտնելու օրվանից 15 օրվա ընթացքում 1000  օրինակից  ոչ  պակաս  տպաքանակ  ունեցող մամուլում,  
http://www.azdarar.am  հասցեում  և (կամ) Երևանի  քաղաքապետարանի  պաշտոնական համացանցային  
կայքում  հրապարակում  է  գույքի աճուրդով (մրցույթով) վաճառքի մասին հայտարարությունը: Նույն 
որոշմամբ հաստատված հավելվածի 26-րդ կետի 1-ին ենթակտով սահմանված է, որ աճուրդին 
(մրցույթին) մասնակցելու համար մասնակցի կողմից վճարվում է նախավճար՝ մեկնարկային (վաճառքի 
նվազագույն) գնի 5 տոկոսի չափով:  

Հողային օրենսգրքի 68-րդ հոդվածի 5-րդ կետով սահմանվում է, որ աճուրդին մասնակցելու 
ցանկություն ունեցող անձինք նախավճարը վճարում են տվյալ հողամասի մեկնարկային գնի 50 տոկոսի 
չափով, իսկ 68-րդ հոդվածի 2-րդ կետի համաձայն՝ կազմակերպիչն աճուրդի անցկացումից մեկ ամիս 
առաջ մամուլով, զանգվածային լրատվության այլ միջոցներով և Հայաստանի Հանրապետության 
հրապարակային ծանուցումների www.azdarar.am պաշտոնական կայքէջում, համայնքի պաշտոնական 
կայքէջում հրապարակում է սակարկությունների անցկացման տեղը, օրը, ժամը, հողամասի գտնվելու 
վայրը, չափերը, ծածկագիրը, մեկնարկային գինը, նախավճարը, քայլի չափը, օգտագործման նպատակը, 
ճանապարհների, ջրատարի, կոյուղու, էլեկտրահաղորդման գծերի, գազատարի առկայության մասին 
տվյալները:  
     Երևան քաղաքի ավագանու 2020 թվականի դեկտեմբերի 23-ի N315-Ն որոշման  մեջ փոփոխություններ 
կատարելու արդյունքում կհստակեցվեն Երևանի տեղական ինքնակառավարման մարմինների 
լիազորությունները և կբարձրացվի համայնքային գույքի հետագա օգտագործման արդյունավետությունը:  
Որոշման ընդունումը նպատակաուղղված է ապահովելու աճուրդի գործընթացներում իրական 
մասնակիցների ներգրավումը և աճուրդի կազմակերպման ու անցկացման կայունութունը:  
     «Նորմատիվ  իրավական ակտերի մասին» օրենքի 6-րդ հոդվածի համաձայն նախագիծը ներկայացվել 
է փորձաքննության Հայաստանի Հանրապետության արդարադատության նախարարություն, որտեղից 
ստացվել է պետական փորձագիտական դրական եզրակացությունը:  
 
 
ԵՐԵՎԱՆԻ ՔԱՂԱՔԱՊԵՏ                                                                      Հ. ՄԱՐՈՒԹՅԱՆ 

«ԵՐԵՎԱՆ ՔԱՂԱՔԻ ԱՎԱԳԱՆՈՒ 2020 ԹՎԱԿԱՆԻ ԴԵԿՏԵՄԲԵՐԻ 23-Ի N 315-Ն ՈՐՈՇՄԱՆ  
ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ 

ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ՈՐՈՇՈՒՄՆԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
ԿԱՄ ԲԱՑԱԿԱՅՈՒԹՅԱՆ ՄԱՍԻՆ 

 
Երևան քաղաքի ավագանու «Երևան քաղաքի ավագանու 2020 թվականի դեկտեմբերի 23-ի N 315-Ն 

որոշման մեջ փոփոխություններ կատարելու մասին» որոշման նախագծի ընդունման առնչությամբ այլ 
իրավական ակտերի ընդունման անհրաժեշտություն չի առաջանում։ 

«ԵՐԵՎԱՆ ՔԱՂԱՔԻ ԱՎԱԳԱՆՈՒ 2020 ԹՎԱԿԱՆԻ ԴԵԿՏԵՄԲԵՐԻ 23-Ի N 315-Ն ՈՐՈՇՄԱՆ  
ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒՄԱՍԻՆ»   ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ 

ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ 
ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 

 
 
 

Երևան քաղաքի ավագանու «Երևան քաղաքի ավագանու 2020 թվականի դեկտեմբերի 23-ի N 315-Ն 
որոշման մեջ փոփոխություններ կատարելու մասին» որոշման նախագծի ընդունման կապակցությամբ 
Երևանի բյուջեի եկամուտներում և ծախսերում փոփոխություններ չեն առաջանում:   

 
 

 
ԵՐԵՎԱՆԻ ՔԱՂԱՔԱՊԵՏ                                                                                 Հ.ՄԱՐՈՒԹՅԱՆ 
 


